
Ágrip

Í inngangi ritgerðarinnar leggur höfundur upp með spurninguna: „Er það kannski þannig að menntun leikskólakennarans nýtist honum og börnunum ekki sem skyldi ef hann hugar ekki að sínu andlega jafnvægi og/eða stundar reglulega sjálfsskoðun?“ Hann setur síðan fram þá kenningu „að sjálfsskoðun og andlegt ástand leikskólakennara er eitt af því mikilvægasta sem þeir þurfa að huga að til þess að tryggja hæfni sína í starfi“. Í meginmálinu fjallar ritgerðin um rannsóknir sem tengjast því hvað það er sem einkennir hæfan kennara og hvað það er sem getur hugsanlega haft áhrif á hæfni hans. Einnig er fjallað um niðurstöður viðhorfskönnunar sem send var leikskólakennurum í Reykjavík og þær ræddar í tengslum við tilfinningagreind, félagslegt taumhald, tólf spora kerfið, sameiginlega velferð barna og fullorðinna, Barnasáttmála Sameinuðu þjóðanna, Aðalnámskrá leikskóla og einka- og fagsjálf. Kemur í ljós að flestir þátttakenda könnunarinnar iðka reglulega sjálfsskoðun af einhverju tagi og/eða huga reglulega að sínu andlega jafnvægi til þess að verða hæfari í sínu starfi. Þeir eru líka flestir sammála því að andlegt jafnvægi skipti miklu máli í starfi með börnum. Í niðurlagi dregur höfundur saman umfjöllun ritgerðarinnar og færir með því rök til stuðnings kenningu sinni.

1 Inngangur
Í ár útskrifar Kennaraháskóli Íslands kennara, eins og svo oft áður. Margir þeirra hefja eflaust störf í skólum víða um land og þeirra á meðal er hópur leikskólakennara. Þeir hafa eflaust margir reynslu af því að vinna í leikskóla sem leiðbeinendur og hafa þá örugglega notið leiðsagnar leikskólakennara við störf sín. Það sem nýútskrifuðu kennararnir hafa lært í Kennaraháskólanum er margt og það mun ef til vill nýtast þeim í störfum þeirra í framtíðinni rétt eins og öll þeirra reynsla og sérkenni. Ég segi „ef til vill“ vegna þess að það er allt undir því komið hvernig leikskólakennarinn nýtir sér þessa þekkingu sem hann hefur öðlast. Hann getur valið úr þekkingarbrunni sínum og nýtt sér það sem hann telur best að nota. En það eru líka aðrir áhrifaþættir sem geta komið í veg fyrir það að hann nýti vel það sem hann kann og hefur lært að gera í námi sínu.

Ekkert okkar er fullkomið en lengi má þó gott bæta. Mismunandi viðhorf leikskólakennara og kröfur hafa áhrif á það hvað þeir telja gott og hvað þeim finnst þeir þurfa að bæta en það sem snýr að börnunum er meira afgerandi þar sem þeirra þarfir og réttur eru vel skilgreind og hljóta að vera sett í fyrirrúm. Hlutverk leikskólakennarans er fjölbreytt en það snýst fyrst og fremst um að sinna þörfum barnanna og búa þeim aðstöðu til þess að þroskast og dafna eins og best verður á kosið. Þetta veit leikskólakennarinn og þarf að gera sitt besta til þess að uppfylla þessar kröfur sem gerðar eru til hans. 

En hvað er best? Nægir að stunda þriggja ára háskólanám til þess að verða góður leikskólakennari og hvað er það sem hefur áhrif á hæfni hans? Er það kannski þannig að menntun leikskólakennarans nýtist honum og börnunum ekki sem skyldi ef hann hugar ekki að sínu andlega jafnvægi og/eða stundar reglulega sjálfsskoðun? Umfjöllun þessarar ritgerðar snýr að því að reyna að svara þessum spurningum og færa rök fyrir þeirri kenningu höfundar að sjálfsskoðun og andlegt ástand leikskólakennara er eitt af því mikilvægasta sem þeir þurfa að huga að til þess að tryggja hæfni sína í starfi.

2 Hvað er það sem einkennir góðan kennara?

Nám leikskólakennaranema byggist mest á því að læra um það sem hefur áhrif á þroska og nám barna, hvaða leiðir hægt er að fara í leikskólastarfinu til þess að búa börnunum það umhverfi sem þau þarfnast og einnig læra þeir um það sem getur haft áhrif á starf leikskólakennarans. Þar á meðal hefur verið fjallað um hvað það er sem hefur áhrif á sýn okkar á barnið og uppeldi þess. Það er að segja að við höfum öll mismunandi skoðanir og reynslu af því hvað og hvernig best er að gera. Nám okkar hefur vissulega áhrif á þessa sýn á barnið, eins og reynsla okkar gerir einnig. Það er síðan okkar hlutverk að reyna að samræma og vinna úr öllum þessum áhrifum og nýta þau þannig að hæfni okkar verði sem mest. En hvað er það sem einkennir góðan kennara?

Ýmsar rannsóknir hafa verið gerðar til þess að varpa ljósi á það hvað einkennir góðan kennara. Er þá meðal annars litið til þess hvaða væntingar nemendur gera til kennara síns, áhrif menntunar á frammistöðu kennara og víxlverkunar áhrifa, til dæmis á milli fjölskyldu og vinnu. Í einni rannsókn kemur meðal annars fram, varðandi væntinga nemenda í 4. og 7. bekk til kennara: 
„Kennarinn þarf að vera þolinmóður og glaðlegur og á ekki að æsa sig. „Það er svo leiðinlegt að hafa kennara sem er reiður.“ […] Kennarinn verður að sýna nemendum virðingu og nemendur verða að sama skapi að geta borið virðingu fyrir honum. […] Nemendur verða að geta leitað hjálpar ef þeir skilja ekki eitthvað án þess að eiga á hættu að gert sé lítið úr þeim og kennarinn verður að geta hjálpað öllum jafnt án þess að gera upp á milli nemenda“ (Rúnar Sigþórsson 2004).

Í grein Ástríðar Stefánsdóttur (2006) vísar hún til kenninga Immanuels Kant um skort á siðferðilegu innsæi þegar fólk kemur fram af óvirðingu og ósanngirni gagnvart öðrum manneskjum og veltir fyrir sér ástæðum þeirrar framkomu. Hún telur ástæðurnar til dæmis vera kærulausa blindu á aðra, hugsunarlausa eftiröpun skoðana og gjörða annarra en einnig ótta við að treysta eigin innsæi. Slík framkoma getur einkennt hvern sem er í hvaða stöðu sem er og ef sá er í kennarastöðu má telja það afar alvarlegt þar sem óvirðing og ósanngirni gagnvart nemendum hlýtur að teljast ófagleg hegðun. Framkoma og hegðun kennara er einnig til umfjöllunar í greininni „The Power of Personal Relationships“ (Mawhinney og Sagan 2007). Þar sem höfundar greina meðal annars frá því hvað persónuleg tengsl við nemendur eru mikilvæg fyrir velferð þeirra og nefna nokkra ákjósanlega eiginleika í fari þess kennara sem er fær um að mynda slík tengsl. Hann hækkar aldrei röddina, notar kímni en ekki kaldhæðni og er tryggur fjarverandi nemendum, það er að hann talar aldrei um einstaka nemendur fyrir framan nemendahópinn að þeim fjarstöddum og hann agar nemendur í einrúmi en ekki fyrir framan bekkinn. Með þessum hætti sýnir kennarinn mikla virðingu, kurteisi og sanngirni.

Við hljótum að spyrja okkur hvort menntun hafi áhrif á framkomu kennarans. Það kemur fram í greininni „How Do Education and Experience Affect Teachers of Young Children?“ (Kontos og Wilcox-Herzog 2001:87) að menntun hafi áhrif á það hvort kennarinn sé hlýlegur í viðmóti eða refsigjarn gagnvart nemendum sínum. Í rannsókn sem gerð var af Deborah J. Cassidy og Martha J. Buell (1995:182) um áhrif menntunar á hæfni leikskólakennarans er frammistaða kennara skoðuð fyrir og eftir menntun og sýnir hún fram á að meiri menntun gerir kennarann hæfari meðal annars hvað varðar viðmót hans. En önnur rannsókn sýnir jafnframt að þegar kennari er undir álagi í leikskólanum og þarf að taka skjótar ákvarðanir eins og oft gerist þar, þá er það reynsla hans, mannskilningur og viðhorf sem hafa endanlega áhrif á það sem kennarinn ákveður að gera (Vartuli 1999).

Það sem þessar rannsóknir sýna fram á er að það skiptir nemendur mjög miklu máli hvernig framkoma kennarans er gagnvart þeim og þær sýna einnig fram á að framkoman breytist eftir menntun. Þær fjalla hins vegar ekki um það hvernig kennarinn viðheldur hæfni sinni til þess að uppfylla kröfurnar sem gerðar eru til hans, sérstaklega hvað varðar framkomu hans, en andlegt ástand hefur veruleg áhrif þar á. Kennarinn þarf að vera meðvitaður um þessi áhrif og hvernig hann getur sjálfur haft áhrif á sitt andlega ástand. Ein leiðin til þess er að stunda stöðuga sjálfsskoðun sem leiðir til aukins skilnings á eigin líðan og framkomu.

Leikskólakennari ber mikla ábyrgð á velferð barna inni í leikskóla og þess vegna er mjög mikilvægt að hann sé meðvitaður um þau áhrif sem andlegt ástand hans getur haft á framkomu hans við þau. Hér á eftir verður fjallað um nokkur atriði sem skýra frekar þessa miklu ábyrgð, rétt barnanna og það sem kennarar geta gert til þess að bæta framkomu sína gagnvart börnum og samstarfsfólki. Þessi umfjöllun er tengd við könnun sem höfundur gerði á viðhorfi leikskólakennara til sjálfsskoðunar og mikilvægi síns andlega ástands í starfi.

3 Viðhorfskönnun

Markmið mitt með könnuninni var meðal annars að komast að því hversu algengt það er á meðal leikskólakennara að stunda reglulega sjálfsskoðun og/eða að hlúa að sínu andlega jafnvægi. Ég vildi líka fá að vita hvort þeir teldu þessa hluti skipta miklu máli og af hverju. Mér hefur oft verið það hugleikið í námi mínu hversu mikilvægt það er að sinna þessum þáttum í lífi og starfi vegna þess að þeir lita hegðun manns oft meira en þekking manns og vilji gera.
Þessi áhugi minn og forvitni byggjast mikið á persónulegri reynslu, vegna þess að á ákveðnu tímabili í lífi mínu gerðist það að ég fann mig knúna til þess að leita mér utanaðkomandi aðstoðar vegna míns andlega ástands. Ég leitaði hennar og fékk þar góða aðstoð og leiðbeiningar um það hvernig ég gæti viðhaldið og unnið áfram að því að bæta andlegt ástand mitt. Leiðbeiningarnar fólust í því að sækja fundi hjá vissum samtökum þar sem stunduð er stöðug og regluleg sjálfsskoðun, þar sem allir hafa sameiginlega velferð að leiðarljósi og allir eru jafningjar. Á fundunum er enginn einn sem tekur það að sér að ráðleggja hinum heldur deila allir lausnum sínum með því að tjá sig um þær og spegla sjálfa sig í öðrum. Í þessum félagsskap lærði ég að þekkja sjálfa mig betur og mín viðbrögð gagnvart umhverfi mínu og þar af leiðandi að hafa betri stjórn á hegðun minni og mínu andlega ástandi. Ég hef síðan lært það að ef ég slæ slöku við í fundasókn og sjálfsskoðun þá minnkar sjálfsstjórnin og andlegu ástandi mínu hrakar. Þá virðist það skipta mig litlu máli hvaða þekkingu ég hef á því sem ég er að fást við vegna þess að ástandið hefur áhrif á hegðun mína og færni.

3.1 Gagnasöfnun

Ég valdi að framkvæma könnunina á Netinu og naut þjónustu fyrirtækisins Outcome Vefkannanir. Kostir þess að framkvæma könnunina með þessum hætti á Netinu eru margir, til dæmis berast svörin um leið og þátttakendur hafa lokið könnuninni og fara þau þá beint inní gagnagrunn sem hægt er að skoða um leið og könnuninni er lokið (McMillan 2004:199).

Kannanir geta verið fjölbreyttar og innihaldið opnar og lokaðar spurningar eins og þessi könnun gerði og því mun mikilvægara að fá svörin strax á tölvutæku formi til greiningar. Þægindi fyrir þátttakendur voru einnig meiri þar sem þeir gátu nálgast könnunina hvenær sem var, en það var auðvitað háð því að þátttakendur hefðu aðgang að tölvu. Þetta hefði getað orðið til trafala þar sem það hafa hugsanlega ekki allir aðgang að tölvu en þar sem allir leikskólar Reykjavíkur hafa tölvu og aðgang að Netinu hafði ég þann möguleika opinn í könnuninni að hægt væri að svara henni mörgum sinnum í sömu tölvunni. Þannig hefðu þeir leikskólakennarar sem ekki hefðu aðgang að tölvu utan vinnutíman síns möguleika á því að svara könnuninni á sínum vinnustað.

Eitt það mikilvægast við kannanir sem þessar er að spurningarnar séu skýrar, skiljanlegar og að þær séu óhlutdrægar. Þetta reyndi ég að gera til þess að meira mark væri takandi á könnuninni og til þess að tryggja það að henni yrði svarað en meiri líkur eru á slíku ef vel til tekst við hönnun spurninga. Það gefur augaleið að ef spurningarnar eru of flóknar og illa skiljanlegar þá dregur það úr fjölda svara. Ég reyndi því að orða þær á hversdagslegan hátt, hafði þær stuttar, einfaldar, lausar við tæknimál, málfræðilega réttar, spurði aðeins um eitt í einu og reyndi eftir fremsta megni að hafa þær ekki leiðandi (McMillan 2004:195).

Spurningar þessarar könnunar voru unnar út frá spurningunni „skiptir menntun leikskólakennara máli í starfi hans ef hann hugar ekki að sínu andlega jafnvægi?“ og þær lagðar með það fyrir augum að grennslast fyrir um persónuleg viðhorf og reynslu kennaranna. Í upphafi könnunarinnar var óskað eftir almennum upplýsingum um kennarann og í kjölfarið um viðhorf og reynslu.

Spurningarnar voru þannig að ekki krafðist leyfis frá Persónuvernd þar sem fengnar upplýsingar frá þátttakendum voru ekki persónuupplýsingar. Samkvæmt lögum um persónuvernd og meðferð persónuupplýsinga (2000) er skilgreining persónuupplýsinga eftirfarandi: „Sérhverjar persónugreindar eða persónugreinanlegar upplýsingar um hinn skráða, það er upplýsingar sem beint eða óbeint má rekja til tiltekins einstaklings, látins eða lifandi.“Aðferðinni sem var beitt til þess að nálgast þátttakendur kom einnig í veg fyrir það að svörin væri hægt að rekja til einhvers ákveðins einstaklings.

Bréf var sent til allra leikskólastjóra leikskóla Reykjavíkur og þeir beðnir um að vekja athygli starfandi leikskólakennara í sínum leikskóla á könnuninni og gefa þeim slóðina að henni. Þessi leið bar ágætis árangur og svöruðu 49 leikskólakennarar vefkönnuninni á tímabilinu 26. febrúar til 8. mars 2007.

3.2 Þátttakendur

Hlutfall kynjanna í svarendahópnum var mjög ójafnt, en það er líka svo í hópi útskrifaðra leikskólakennara. Einungis tveir karlmenn tóku þátt en 47 konur. Aldur þátttakenda var mjög fjölbreyttur eins og sjá má á súluriti 1 en þar er þátttakendum skipt í aldursflokka sem spanna 5 ár og er það í samræmi við þá svarflokka sem í boði voru í könnuninni. Það sést einnig að eftir því sem þátttakendur eru eldri, því færri eru þeir.

Súlurit 1. Aldursskipting þátttakenda.

Á súluriti 2 sést starfsaldur þátttakenda sem leikskólakennarar. Árin eru þrjú í hverjum flokki og gefa niðurstöður skýra mynd af því hvernig þau skiptast niður á þátttakendur. Flestir þeirra hafa verið 18 ár eða lengur í starfi og fæstir eru þeir sem hafa 9-12 og 15-18 ára reynslu. Það er þó mjótt á mununum á þeim sem hafa verið styst og lengst í starfi en það er aðeins einum færri. Svarendahópurinn er því mjög fjölbreyttur þegar tekið er tillit til aldurs og starfsaldurs þátttakenda.

Þátttakendur voru spurðir að því hvernig þeim þætti fagþekking sín nýtast sér í starfi og flestir þeirra voru sammála því að hún nýttist þeim mjög vel, eða 29 þeirra (sjá súlurit 3). Engum fannst fagþekking sín nýtast sér illa eða mjög illa en það voru átta sem fannst hún nýtast sér ágætlega og tólf sem fannst hún nýtast sér vel. Af þessu má draga þá ályktun að 20 af þeim 49 sem svöruðu könnuninni hafi þá trú að þeir gætu nýtt fagþekkingu sína betur en þeir gera í dag.


[image: image2.emf]Starfsaldur þátttakenda

0

1

2

3

4

5

6

7

8

9

10

11

12

13

1-3 ár3-6 ár6-9 ár

9-12 ár 

12-15 ár15-18 ár

18 ár eða meira 

Fjöldi ára

Fjöldi


Súlurit 2. Starfsaldur þátttakenda, sem leikskólakennarar.

Súlurit 3. Sjálfsmat þátttakenda á nýtingu fagþekkingar sinnar í starfi.

3.3 Greining
Könnunin gaf nokkuð góða mynd af viðhorfi og reynslu þeirra 49 leikskólakennara sem svöruðu. Flestir svöruðu öllum spurningunum en eitthvað virtist standa í vegi fyrir því að allir svöruðu öllum spurningunum. Ýmsar ástæður geta verið fyrir því og ein þeirra ef til vill sú að þátttakendur hafa mismikla þörf fyrir það að tjá sig um málið. Svör þátttakenda má finna í viðauka VI en þau sem fjallað verður um hér eru þau svör sem gáfu bestu heildarmyndina af niðurstöðunum og þau sem styðja kenningu höfundar.

3.3.1 Telur þú andlegt ástand þitt skipta miklu máli í starfi með börnunum og af hverju?

Hugtakið andlegur er hægt að skilja á ýmsan hátt en það vísar til sálar, hugar og geðs. Svarendum var gerð ljós þessi skilgreining á orðinu andlegur en frekari skilgreining á orðunum sál, hugur og geð fylgdi ekki en þarfnast þó nokkurrar útskýringar þar sem þátttakendur gætu hafa lagt mismunandi merkingu í orðin. Samkvæmt skilgreiningunni á orðinu „sál“ getur það átt við um „lífið sjálft eða það afl, sem birtist í lífi efnisins“ (Íslensk málstöð [án árs]) í heimspeki fyrri alda. Í tengslum við frumspeki og guðfræði er talað um að sál sé persónuleiki sem getur lifað án efnislíkama en það sem aðallega á við, í þessari umfjöllun, er sú skilgreining sem fellur undir sálarfræði og er þá orðið einhverskonar „heildarheiti fyrir merkingar orðanna hugur, geð, hvatir, vilji, tilfinningar, viðhorf, minni, vitsmunir og skilningur“ (Íslensk málstöð [án árs]). Orðið geð nær hinsvegar yfir tilfinningu, geðshræringu, geðblæ og geðhrif en orðið hugur yfir „þau heilaferli, sem stjórna athöfnum til líkama og sálar; skipað kerfi alls sálarstarfs“ (Íslensk málstöð [án árs]). Andlegt ástand er samkvæmt þessu mjög víðtækt hugtak og líkur á því að skilningur og túlkun þátttakenda á því hafi verið og sé mismunandi.

Ástæðurnar sem þátttakendur nefndu fyrir því hvers vegna andlegt ástand leikskólakennara skipti miklu máli í starfi með börnunum voru margar líkar og allir nema einn voru sammála því að það skipti miklu máli. Ef það ætti að draga öll svörin saman í eitt gæti það hljómað á þessa leið: „Andlegt ástand skiptir miklu máli vegna þess að ef það er slæmt kemur það niður á fagmennsku leikskólakennarans og það hefur áhrif á alla í umhverfi hans, bæði samstarfsmenn og börn“.

3.3.1.1 Hlutverk
Sá þátttakandi sem svaraði spurningunni „telur þú andlegt ástand þitt skipta miklu máli í starfi með börnunum og af hverju?“ neitandi útskýrði það þannig: „Vegna þess að ég set mig í kennarahlutverkið og þar er ekki í boði að láta utanaðkomandi áhrif stjórna líðaninni“. Miðað við þetta svar má ætla að viðkomandi eigi auðvelt með að greina á milli sjálfs síns og kennarahlutverksins og fjallar félagsfræðiprófessorinn Erving Goffman (1959:28-82) um það hvernig fólk gerir slíkt og þátt áhorfenda og/eða þátttakenda í því samspili, í bók sinni The Presentation of Self in Everyday Life. Hann fjallar meðal annars um það hvaða mynd við gefum af okkur í samskiptum við aðra og hvernig við lesum úr hegðun annarra. Hann segir að samskipti okkar byggist á þessu og hugmyndum og reynslu okkar af þeim sem við eigum í samskiptum við.
Í mismunandi samskiptum eru gerðar mismunandi kröfur og í tilfelli þessa starfsmanns gerir hann þær kröfur til sín að hann megi ekki láta stjórnast af líðan sinni til þess að hann geti sinnt þörfum barnanna í leikskólanum sem best hann kann. Fólk í öðrum störfum þarf að setja sig í svipuð hlutverk, svo sem fólk í almennum þjónustustörfum þar sem það þarf stundum að lúta í lægra haldi fyrir kúnnanum af því að hann hefur jú alltaf rétt fyrir sér. Hlutverkin eru stundum þess eðlis að þau bjóða ekki upp á það að einlægni sé sýnd af því að sá sem á í hlut gerir einfaldlega þannig kröfur og samskiptin geta því orðið nokkuð yfirborðskennd. Gróft dæmi um þetta gæti verið ef starfsmaður í skóbúð segir konu sem langar mikið í flottustu skóna í skóbúðinni að þeir séu í hennar stærð þó að þeir séu það í rauninni ekki. Í því felst ekki mikil einlægni en er samt sem áður það sem konan vill heyra og sölumaðurinn hagnast á því að segja ekki satt ef konan kaupir skóna.

Hvernig sem hlutverkin eru og hvort sem leikskólakennarinn setur sig inn í sitt hlutverk á meðvitaðan hátt þá gerir hann það alltaf þannig að hann byggir á sinni eigin reynslu, þekkingu og skilningi sínum á lífinu. Leikskólakennarinn hlaut sjálfur uppeldi og reynslu af samskiptum við fullorðna þegar hann var barn og þessi reynsla birtist á einhvern hátt í hlutverki hans sem leikskólakennari. Sjálfsskoðun er mikilvæg til þess að gera þetta hlutverk sveigjanlegt vegna þess að ef viðkomandi hefur fengið ákveðin skilaboð í æsku sem sitja fast í honum, til dæmis um að barn eigi ekki að trana sér fram, eru líkur á því að hann haldi aftur af börnunum sem hann er að vinna með, jafnvel ómeðvitað. Með sjálfsskoðun og ábendingum samstarfsmanna getur leikskólakennarinn gert sér grein fyrir því að slíkt er óæskilegt og þar með unnið að því að breyta því sem einkennir hlutverk hans. Þetta krefst þess að fólk sé opið fyrir samskiptum sem fela í sér slíka endurskoðun viðhorfa og hegðunar, sem hafa elst með fólki án þess að það hafi nokkurn tíman gert sér grein fyrir því að þeim mætti breyta eða að nauðsynlegt væri að breyta þeim (Gotvassli, Rask og Rasmussen 1992:54-58).

3.3.1.2 Einka- og fagsjálf

Þeir þættir sem hafa áhrif á það hlutverk manneskjunnar sem hún setur sig í og hagar sér samkvæmt hafa verið skilgreindir sem einka- og fagsjálf. Það sem fellur undir hugtakið einkasjálf er: skapgerð, gáfufar, lífsreynsla, tilfinningar, leiðir manneskjunnar til lausnar ágreiningsmála, uppeldisleg sýn hennar og lífsskilningur. En fagsjálfið nær hins vegar til þess sem manneskjan hefur þekkingu á og þess sem hún hefur lært og fengið þjálfun í (Gotvassli o.fl. 1992:56). 
Það er ekki æskilegt að kennarinn skilji alveg að einka- og fagsjálfið þegar hann setur sig í hlutverk leikskólakennarans vegna þess að þá gæti meðal annars skort einlægni og tilfinninganæmi í fari hans. Þá er hægt að gera ráð fyrir að starfshættir hans einkennist af stöðluðum úrlausnum þar sem stífar reglur og rammar eru áberandi og samband hans við börnin einkennist af mikilli persónulegri fjarlægð. Blöndun einka- og fagsjálfsins má þó ekki vera of mikið, það er að þau mega ekki skarast of mikið því að þá verður manneskjan of mikið persónulega tengd því sem hún er að fást við og getur þar af leiðandi ekki skilið á milli sín og verka sinna. Það getur verið erfitt fyrir þá manneskju að takast á við gagnrýni í starfinu sem dregur þá úr möguleikum hennar til þess að þroskast í starfi. Það sem er best fyrir leikskólakennarann að gera er að feta þennan fína meðalveg þegar kemur að því að sameina einkasjálfið og það faglega. Ef það farnast vel ætti leikskólakennarinn að geta nýtt sér eigin reynslu, tilfinningar, þekkingu og menntun þannig að hæfni hans verði sem mest. Þá getur hann átt í einlægum og nánum samskiptum en einnig notið þeirrar fjarlægðar sem hann þarf til þess að taka skynsamlegar og faglegar ákvarðanir, lifað sig inn í heim barnsins en tekist á við hann á faglegan og þroskaðan máta og sett sér og barninu mörk og markmið. Til þess að ná þessu jafnvægi, þessum fína meðalvegi í samblandi fag- og einkasjálfsins, má ætla að viðkomandi þyrfti að hafa góða stjórn á sjálfum sér og þekkja sjálfan sig og tilfinningar sínar vel (Gotvassli o.fl. 1992:57).

3.3.1.3 Tilfinningagreind

Í bókinni Tilfinningagreind eftir Daniel Coleman (2000) er fjallað um og útskýrðar margar hliðar tilfinningagreindar. Hugtakið tilfinningagreind tilheyrir kenningum um fjölgreindir en einn helsti kennismiðurinn í þeim efnum er Howard Gardner. Hann vill meina að greind eigi að mæla á fleiri vegu en þá sem algengust er því að inni í þeirri mælingu sé meðal annars ekki tekið tillit til áhrifa tilfinninganna og fleiri þátta sem hafa áhrif á greind manneskjunnar. Hann segir „að greind sé ekki eitt fyrirbæri heldur mörg“ (Coleman 2000:49). Hann færir þau rök máli sínu til stuðnings að í heilanum séu ákveðnar stöðvar sem hafa áhrif á ákveðnar greindir mannsins. Til dæmis getur manneskja misst hæfileikann til þess að tjá sig á tungumáli sínu vegna höfuðáverka, en meiðslin hafa engin önnur áhrif á manneskjuna. Einnig nefnir hann þá staðreynd að til sé fólk sem hefur einstaka hæfileika á einu sviði en er mjög slakt á öðrum. Til dæmis einstaklingar eins og Leslie Lemke sem er blindur, andlega þroskaheftur og gat ekki talað fyrr en á fullorðinsárum en getur spilað flókið tónverk á píanó eftir að hafa heyrt það einu sinni (Shaffer 2001:307).

Ýmsar rannsóknir hafa verið gerðar á virkni þessara mismunandi hluta heilans, sem taldir eru hafa áhrif á mismunandi eiginleika og hegðun fólks. Meðvitund um þessa virkni og áhrif gæti gert fólki það auðveldara að stjórna viðbrögðum sínum og hegðun. Það þarf þá að geta skoðað sjálft sig í samspili við umhverfið og ígrundað ástæður viðbragða sinna því að þau geta oft verið á þann veg að þeir sem minnst mega sín fá það sem þeir eiga alls ekki skilið og öllum að óvörum. Þá vísa ég til viðbragða sem einkennast af reiði en það er einmitt eitt af því sem nemendur vilja síst að einkenni framkomu kennara síns.

Einn þátttakandi sagði: „Það [andlega ástandið] á ekki að skipta máli en auðvitað kemur það fyrir að maður sé pirraður og þreyttur og því miður getur það orðið til þess að þráður manns sé styttri í samskiptum við börnin“. Þetta ferli útskýrir Daniel Coleman (2000:67-87) í bók sinni um tilfinningagreind og kallar „gangverk bræðinnar“. Þar er fjallað um hvernig og af hverju manneskjur bregðast við reiðar í ýmsum aðstæðum og vitnar höfundur meðal annars í orð Benjamins Franklin: „Reiði á sér ávallt ástæðu, en hún er sjaldnast góð og gild“ (Coleman 2000:70). Svo fjallar höfundur um mælingar sem Dolf Zillman hefur gert á gangverki bræðinnar og eru þar tengd saman viðbrögð líkamans við ýmiss konar áreiti og afleiðingar þess, en hann komst að því að „kveikjan að reiði væri ævinlega tilfinning fyrir yfirvofandi hættu“ (Coleman 2000:71).
Þegar talað er um að þráðurinn sé stuttur getur það átt við það ástand þegar manneskjan hefur orðið fyrir miklu áreiti í langan tíma, án þess að gera nokkuð til að draga úr áhrifum áreitisins. Þá getur ástandið orðið til þessa að manneskjan bregst við af miklum ofsa af minnsta tilefni. Líkamlegar ástæður eru fyrir þessu og það sem gerist er að við áreiti, svo sem niðurlægingu, móðgun, ranglæti eða vonbrigði, fara af stað tvenns konar ferli í líkamanum. Annars vegar streymir svokallað katekólamínefni um líkamann sem býr hann undir að bregðast skjótt við áreitinu sem hann verður fyrir þá stundina og stendur þetta flæði í stutta stund en á meðan það streymir á sér stað annað ferli sem heldur þeim heilastöðvum sem stjórna tilfinningum manneskjunnar í spennuástandi. Þetta ástand getur varað í marga daga og valdið því að viðbrögð þess sem það hrjáir verða þannig að hann bregst við af reiði gagnvart einhverju öðru áreiti en því sem skapaði ástandið í upphafi (Coleman 2000:71-72).

Þetta spennuástand er hægt að hindra með því að þekkja og viðurkenna það sem kemur því af stað og reyna að horfa á það frá öðru sjónarhorni. Ímyndum okkur til dæmis að við séum í biðröð og einhver ryður sér leið fremst og kemst að á undan okkur. Þá getum við brugðist við því þannig að ferli reiðinnar fer af stað vegna þess að okkur finnst við beitt ranglæti eða þá að við getum stöðvað fæðingu ferlisins með því að ímynda okkur ástæðurnar fyrir því að sá sem ruddist fram fyrir okkur gerði það. Sennilega hafði hann ærna ástæðu og ef við værum í svipaðri aðstöðu þá myndum við kannski gera slíkt hið sama (Coleman 2000:73).

3.3.1.4 Umfjöllun

Ef manneskja er í góðu andlegu jafnvægi ætti hún að hafa góða stjórn á viðbrögðum sínum vegna þess að þá ætti hún að hafa gott vald á huga sínum, geði, hvötum, vilja, tilfinningum, viðhorfi, vitsmunum og skilningi. Allt virðist þetta þó líka geta hafa áhrif hvort á annað og orðið til þess að manneskjan upplifir sig fasta í einhverjum vítahring. Áhrifin sem hún hefur á umhverfið sitt eru mikil og oft er hún tekin til fyrirmyndar af þeim sem ekki greina muninn á því hvað sé æskileg og óæskileg hegðun. Vitsmunir manneskjunnar og meðvitund um þessa staðreynd gera það að verkum að hún upplifir neikvæðar tilfinningar þegar henni verður á í messunni og þetta hefur áhrif á andlegt ástand hennar. Til þess að brjótast út úr svona vítahring þarf manneskjan að geta skoðað ferli hans og fundið sér leið samkvæmt því út úr honum. Þannig gæti hún náð valdi yfir andlegu ástandi sínu.

3.3.2 Stundar þú stöðuga sjálfsskoðun / hugar þú reglulega að þínu andlega jafnvægi; hvernig og af hverju?

Flestir þátttakendanna svöruðu þessari spurningu játandi, eða fjörutíu þeirra. Átta af þeim níu sem svöruðu neitandi sögðust vera tilbúnir til þess að hefja reglulega sjálfsskoðun í tengslum við starf sitt til þess að stuðla að betra andlegu jafnvægi. Það var mjög mismunandi hvernig þátttakendur sögðust fara að við sjálfsskoðunina eða hvernig þeir huguðu að sínu andlega jafnvægi og af hverju. Sumir svöruðu einungis spurningunni „hvernig“ og aðrir „af hverju“. Flestir nefndu líkamsrækt og einhverskonar ígrundun eða hugleiðingu sem sína leið til sjálfsskoðunar. Eftirfarandi eru þær leiðir sem þátttakendur nefndu:

· Líkamsrækt, þar á meðal yoga og göngutúrar í náttúrunni.

· Ígrundun um líðan, frammistöðu og hvað það er sem betur mætti fara og hvað það er sem virkar vel.

· Reglulegt matarræði, svefn og hvíld.

· Samtöl við starfsfélaga, maka og fagaðila.

· Lestur bóka og rannsókna um uppeldi, börn og leikskólastarfið.

· Námskeið.

· Hugleiðsla.

· Dagbókar- og segulbandsskráning.

· Slökkva á fjölmiðlum.

· Frí frá vinnunni.

· Tólf spora kerfið.

Ástæðurnar, sem fólk nefndi, fyrir því að stunda stöðuga sjálfsskoðun / huga að sínu andlega jafnvægi voru eftirfarandi:

· Leikskólinn er krefjandi vinnustaður.

· Það er skylda mín að huga að þroska mínum, andlegri heilsu og jafnvægi, sérstaklega þegar ég vinn með aðrar manneskjur.

· Börnin eiga allt gott skilið.

· Það gefur manni betri skilning á sjálfum sér.

· Til þess að sjá hvað ég geri rétt eða rangt og hrósa mér fyrir vel unnin verk. Til að vera betri manneskja. Til að finna út hvað ég get gert til þess að skila sem mestum árangri. Svo að ég staðni ekki í starfi og vinni faglega.

· Til þess að öðlast meiri lífsgæði.

· Til þess að halda utan um sjálfa mig og mína.

· Börnin finna það þegar leikskólakennarinn er í slæmu ástandi og endurspegla það ástand. Koma ekki með vandamálin í vinnuna. Til þess að vera yfirveguð/aður.

· Til að vinda ofan af mér þreytuna.

· Að líða vel sem manneskja er mjög mikilvægt og til þess verð ég að huga vel að andlegu jafnvægi mínu.

3.3.2.1 Tólf spora kerfið

„Ég held að það sé alltaf gott að líta í eiginn barm, það getur bara leitt til meiri skilnings á sjálfum sér“ sagði einn þátttakendanna og annar sagðist skoða framkomu sína með hjálp 12 spora kerfisins til að sjá hvort hann þyrfi að breyta einhverju í sínu fari. Í bókinni Self-Concept Development and Education er einn kafli um sjálfsþekkingu kennarans og þar stendur (þýðing höfundar): „[…] eins og Jersild [Arthur T. Jersild] bendir á, verður maður, til þess að öðlast sjálfsþekkingu, að hafa hugrekki til þess að leita hennar og auðmýkt til þess að sætta sig við það sem maður finnur“ (Burns 1982:263). Þetta viðhorf er meðal annars eitt af því sem einkennir vel AA-samtökin en þar leitast meðlimir eftir sjálfsþekkingu og bata með hjálp hvors annars. Einn þátttakendanna nefndi þau samtök einmitt í tengslum við sína sjálfsskoðun.

Æðruleysisbænin er mjög einkennandi fyrir anda samtakanna en hún er svohljóðandi: „Guð gefi mér æðruleysi til að sætta mig við það sem ég fæ ekki breytt, kjark til að breyta því sem ég get breytt og vit til að greina þar á milli“. Tólf spora kerfið sem AA-samtökin styðjast við var í upphafi gert til þess að leysa alkóhólista undan þjáningum síns sjúkdóms en mörg önnur félagasamtök og stuðningshópar hafa tekið sér það til fyrirmyndar og umorðað sporin þannig að þau nýtist öðrum en alkóhólistum. Í AA-bókinni stendur: 

„Þeir sem ekki ná bata eru einstaklingar sem hafa hvorki getu né vilja til að gefa sig þessari einföldu leið algjörlega á vald, oftast konur og karlar sem hafa ekki andlega burði til að vera heiðarleg gagnvart sjálfum sér […] Þeim er fyrirmunað að skilja og temja sér lífshætti sem krefjast strangs heiðarleika“ (Alcoholics Anonymous 2005:86).

Þó að sporin hafi verið fetuð í eitt skipti er það ekki þar með sagt að manneskjan sé útskrifuð og laus úr viðjum sjúkdómsins, langt í frá. Velferð alkóhólistans veltur mjög mikið á því að hitta aðra alkóhólista reglulega á fundum þar sem þeir deila með sér ósigrum, sigrum og sameiginlegri lausn. Eitt af því sem gerir félögum þessara samtaka kleift að tjá sig frjálslega um sína erfiðleika í baráttunni við sína bresti er að þau starfa samkvæmt svokölluðum erfðarvenjum. Þær eru 12 eins og sporin og leggja línurnar í starfsemi samtakanna þannig að þau geti sem best starfað, viðhaldið og varðveitt anda AA-leiðarinnar. Sú fyrsta segir: „Sameiginleg velferð okkar situr í fyrirrúmi. Bati hvers og eins er undir einingu AA-samtakanna kominn“ og sú síðasta: „Nafnleyndin er andlegur grundvöllur allra erfðavenja okkar og minnir okkur á að setja málefni og markmið ofar eigin hag“ (Alcoholics Anonymous 2005:47-58 og Viðauki).

Sjálfsskoðun með þessum hætti hefur hjálpað mörgum alkóhólistum en einnig öðrum manneskjum sem eiga í einhverjum erfiðleikum eða hafa áhuga á því að kynnast sjálfum sér betur og líta í eigin barm, til þess að verða betri manneskjur og ná meiri árangri í lífinu. Einn þátttakendanna skrifaði: „Yfir daginn lít ég oft til baka og hugsa hvort og þá hvernig ég get bætt starf mitt og samskipti. Eftir vinnu gef ég mér líka oft tíma til þess að líta yfir daginn. Þá sé ég líka betur hvað ég get gert og hvað ég get ekki gert í málunum. Oft hringi ég í eða ræði við aðra leikskólakennara og svo við minn deildarstjóra og annað starfsfólk leikskólans“. Leið þessa þátttakanda mætti jafnvel setja í samhengi við AA-leiðina, þar sem fólk deilir með sér ósigrum, sigrum og sameiginlegri lausn, þrátt fyrir að þarna séu engin samtök að verki heldur eingöngu fagmenn að ræða saman um faglegt starf á jafnréttisgrundvelli, í skjóli trúnaðar og virðingar þar sem sameiginleg velferð allra er í húfi.

3.3.2.2 Sameiginleg velferð barna og fullorðinna

„Leikskólinn er krefjandi vinnustaður“ skrifaði einn þátttakendanna og annar skrifaði:„börnin eiga allt gott skilið frá minni hálfu“. Þegar álagið er mikið í vinnunni, eins og oft er á krefjandi vinnustað sem leikskólanum, gefst ekki alltaf tími til endurskoðunar eða sjálfsmats. Einn þátttakandanna minntist einmitt á að ekki gæfist alltaf tími til undirbúnings í starfinu og sagði jafnframt að í undirbúningstímum færi að stórum hluta fram sú íhugun er sneri að sjálfsskoðun leikskólakennarans. Undirbúningstímann er einnig hægt að nýta til skipulagningar, endurmats og ýmislegs annars sem snýr að faglegu starfi með börnunum. Ef leikskólakennarinn nýtur ekki þessa réttar síns til undibúningstíma er ekki einungis verið að brjóta á rétti leikskólakennarans heldur líka barnanna sem fá þá hugsanlega ekki að upplifa eins gott og gefandi starf inni á leikskólanum. Þetta getur einnig haft áhrif á andlegt ástand leikskólakennarans þar sem hann gæti reglulega orðið fyrir vonbrigðum ef hann fær ekki notið þessa réttar og jafnvel haft áhrif á framkomu hans í daglegu starfi með börnunum, eins og umfjöllunin um tilfinningagreind og gangverk bræðinnar leiddi í ljós.

Í Aðalnámskrá leikskóla segir að henni sé ætlað að tryggja gæði leikskóla og jafna uppeldisaðstöðu barna en starfsemi leikskóla á að hafa hana að leiðarljósi. Hún er byggð á lögum um leikskóla og „barnhverfri hugmyndafræði þar sem þroski barnsins og þarfir eru þungamiðja“ (1999:8). Lög um leikskóla (1994) kveða á um að markmið leikskólastarfs séu meðal annars: 
· að veita börnum umönnun, búa þeim hollt uppeldisumhverfi og örugg leikskilyrði;

· að gefa börnum kost á að taka þátt í leik og starfi og njóta fjölbreyttra uppeldiskosta barnahópsins undir leiðsögn leikskólakennara;

· að kappkosta í samvinnu við heimilin að efla alhliða þroska barna í samræmi við eðli og þarfir hvers og eins og leitast við að hlúa að þeim andlega og líkamlega svo að þau fái notið bernsku sinnar;

· að stuðla að umburðarlyndi og víðsýni barna og jafna uppeldisaðstöðu þeirra í hvívetna;

· að efla kristilegt siðgæði barna og leggja grundvöll að því að börn verði sjálfstæðir, hugsandi virkir og ábyrgir þátttakendur í lýðræðisþjóðfélagi sem er í örri og sífelldri þróun;

· að rækta tjáningar- og sköpunarmátt barna í þeim tilgangi að styrkja sjálfsmynd þeirra, öryggi og getu til að leysa mál sín á friðsamlegan hátt.

Starfið inni á leikskólanum er því mjög krefjandi af ýmsum ástæðum. Ein þeirra er sú að þar eru margir einstaklingar með mismunandi þarfir sem hver og einn hefur rétt á að fá uppfylltar. Eins og segir í Aðalnámskrá leikskóla (1999:15): „Börn hafa mismunandi getu, reynslu og þroska. Þau hafa þörf fyrir samneyti við önnur börn, jafnt jafnaldra sína sem eldri og yngri börn. Leikskólinn á að taka tillit til þarfa hvers einstaks barns svo að það fái notið sín í hópi annarra barna á eigin forsendum“. Með tilliti til þessa leikur enginn vafi á mikilvægi þess að leikskólakennarinn fái sinn tíma til undirbúnings svo að hann geti sinnt starfi sínu sómasamlega í sátt við sjálfan sig og aðra og börnin fái notið réttar síns.

Ísland er ein af aðildarþjóðum Sameinuðu þjóðanna og í Barnasáttmála þeirra segir: „Aðildarríki skulu sjá til þess að stofnanir þar sem börnum skal veitt umönnun og vernd starfi í samræmi við reglur sem þar til bær stjórnvöld hafa sett, einkum um öryggi, heilsuvernd og fjölda og hæfni starfsmanna, svo og um tilhlýðilega yfirumsjón 29. gr.“ en í þeirri grein segir meðal annars:

„Aðildaríki eru sammála um að menntun barns skuli beinast að því að: Rækta eftir því sem frekast er unnt persónuleika, hæfileika og andlega og líkamlega getu þess. Móta með því virðingu fyrir mannréttindum og mannfrelsi og grundvallarsjónarmiðum þeim er fram koma í sáttmála hinna Sameinuðu þjóða. Móta með því virðingu fyrir foreldrum þess, menningarlegri arfleifð þess, tungu og gildismati, þjóðernislegum gildum þess lands er það býr í og þess er það kann að vera upprunnið frá, og fyrir öðrum menningarháttum sem frábrugðnir eru menningu þess sjálfs. Undirbúa barn til að lifa ábyrgu lífi í frjálsu þjóðfélagi, í anda skilnings, friðar, umburðarlyndis, jafnréttis karla og kvenna og vináttu milli allra þjóða, þjóðhátta-, þjóðernis- og trúarhópa, og fólks af frumbyggjaættum“ (Barnasáttmáli Sameinuðu þjóðanna 1992).

Með þessum orðum er mikil áhersla lögð á félagslegan ávinning náms, eitthvað sem ekki er hægt að kenna í gegnum bækur. Barnið eflir félagsþroska sinn í samskiptum við önnur börn og þá er það hlutverk leikskólakennarans meðal annars að hvetja barnið til þess að sýna öðrum virðingu og umburðarlyndi og hjálpa því að leysa deilur á farsælan hátt (Aðalnámskrá leikskóla 1999:9-14).

Hegðun leikskólakennarans innan um hóp barna hefur mikil áhrif á það hvernig honum tekst til við það til dæmis að hvetja þau til að sýna öðrum virðingu og umburðarlyndi. Ef kennarinn sýnir ekki virðingu og umburðarlyndi sjálfur verða börnin vör við það og þá er ekki raunhæft að gera ráð fyrir því að þau geri hið gagnstæða. Réttur barnanna til þess að kennari þeirra sé til fyrirmyndar og faglegur í starfi er mikill og á hans ábyrgð, samstarfsmanna og stjórnenda að gæta þess að svo sé og að réttar barnanna sé gætt.

3.3.2.3 Félagslegt taumhald

Í bókinni Reynsla og menntun eftir John Dewey (2000:68) segir: „Sem þroskaðasti meðlimur hópsins ber hann [kennarinn] sérstaka ábyrgð á framkvæmd þeirra samskipta og tjáskipta sem eru líftaug hópsins sem samfélags“ og er þetta nefnt í tengslum við félagslegt taumhald. Það einkennist af því þegar einstaklingur hefur taumhald á hegðun sinni með tilliti til heildaraðstæðnanna sem hann er í, áhrifanna sem hann kann að hafa á umhverfið og það á hann. Heildaraðstæðurnar geta verið mismunandi en ef ég tek dæmi um félagslegt taumhald fjölskyldunnar, eins og Dewey gerir, þar sem ríkir gagnkvæmt traust og gott skipulag „er það ekki vilji eða löngun neins eins einstaklings sem kemur skipulagi á, heldur sá andi sem ríkir í hópnum“(Dewey 2000:64). Þegar þarf á annað borð að grípa inn í aðstæður með ákveðni í orðum og athöfnum er það í þágu hópsins en ekki til að sýna persónulegt vald. Þessi athöfn er þá réttlát og sanngjörn en ekki ósanngjarnt valdaboð sem byggir á „persónulegri valdagirni og löngun til að skipa fyrir“ (Dewey 2000:64-65). Muninn á þessum athöfnum greina börn þó að þau geti ekki beint haft orð á því í hverju hann felst en þau læra að greina hann meðal annars í leik með öðrum börnum, þar sem þau hætta jafnvel í leik vegna þess að félaginn vill ráða öllu (Dewey 2000:65).

Ef leikskólakennarinn hefur þá eiginleika að geta fylgt þessu eftir og stuðlað að félagslegu taumhaldi eflir hann þar með sjálfsstjórn barnanna frekar en að temja þeim hæfileikann til þess að beygja sig undir valdaboð stjórnandans. Þetta krefst þess að leikskólakennarinn sé meðvitaður um þau áhrif sem hann hefur í starfi sínum með börnunum og þau áhrif sem andleg heilsa hefur á umhverfið hans. Eftirfarandi tvö svör eru áhugaverð í þessu ljósi:

„Það er skylda mín að huga að þroska mínum, andlegri heilsu og jafnvægi, sérstaklega þegar ég vinn með aðrar manneskjur.“
„Börnin finna það þegar leikskólakennarinn er í slæmu ástandi og endurspegla það ástand“.
Miðað við þessi svör er ljóst að börnin eru næm á ástand leikskólakennarans og það getur haft afgerandi áhrif á menntun þeirra. Leikskólakennurum ber að skapa þannig umhverfi að það stuðli að jákvæðri reynslu barnanna vegna þess að reynslan þarf að vera jákvæð ef hún á að vera menntandi (Dewey 2000:37). Einnig stendur í siðareglum kennara að leggja eigi línur að slíku umhverfi: „Kennarar skulu leitast við að skapa góðan starfsanda, réttlátar starfs- og umgengisreglur og hvetjandi námsumhverfi“ (Kennarasamband Íslands 2002).

3.3.2.4 Umfjöllun

Flestir þátttakendanna sögðust stunda reglulega sjálfsskoðun og/eða huga að sínu andlega ástandi, en aðeins nokkrir með markvissum hætti. Flestir nefndu líkamsrækt og vissulega getur líkamlegt heilbrigði haft áhrif á andlega heilsu en það breytir kannski ekki viðhorfum manna og hugsunarhætti. Til þess þarf sjálfsþekkingu og hana öðlast maður með sjálfsskoðun en til þess að iðka hana þarf maður hugrekki, auðmýkt og vit til þess að takast á við það sem maður finnur, eins og æðruleysisbænin segir.

Sú aðferð sem AA-samtökin nota hefur farnast vel meðal annars vegna þess að hún einkennist af samhug og trúnaði. Með sameiginlega velferð að leiðarljósi og rétt fullorðinna og barna ættu leikskólakennarar að geta unnið saman að því að öðlast sjálfsþekkingu sem stuðlar að bættu andlegu ástandi og þar af leiðandi fyrirmyndarhegðun í því félagslega umhverfi sem skólastofan er. Þannig stuðla þeir að meiri sjálfsstjórn barnanna og skila hæfari einstaklingum í samfélagið. Einstaklingum sem kjósa samhug og virðingu frekar en persónulega valdagirni.

4 Niðurlag
Fram hefur komið að nemendur miða hæfni kennara að verulegu leyti við framkomu hans. Það sem nemendur telja einkenna hæfan kennara er virðing, sanngirni, kurteisi og jafnaðargeð. Menntun hefur áhrif á hæfni kennara meðal annars vegna þess að framkoma hans er talin bætt með menntuninni. En kennarar eru ekki stöðugt að mennta sig og hvað gera þeir þá til þess að viðhalda og/eða auka hæfni sína?

Næstum allir þátttakendur könnunarinnar töldu andlegt ástand skipta miklu máli í sínu starfi vegna þess að ef þeir huguðu ekki að því væri þeirra framlag til vinnunnar ekki eins gott. Hæfni leikskólakennara er því, samkvæmt svörum þeirra sem tóku þátt í könnuninni, að miklu leyti háð því hvernig andlegt ástand þeirra er. Margir þátttakendanna höfðu fundið sér einhverjar leiðir til þess að hlúa að sínu andlega jafnvægi og einnig til sjálfsskoðunar.

Sjálfsþekking er eitt af því sem stuðlar að góðu andlegu ástandi. Hún gerir fólk fúsara til þess að endurskoða hugsunarhátt sinn, viðhorf, tilfinningar, framkomu og viðbrögð. Þetta þarf fólk að geta gert í einrúmi en líka með öðru fólki sem jafnvel hefur svipaða reynslu og getur miðlað lausnum sín á milli. Þannig hafa AA-samtökin reynst vel fjölda fólks um víða veröld þar sem sameiginleg velferð allra er í fyrirrúmi og trúnaði heitið og þar sem tólf spora kerfið leiðir fólk í gegnum mikla sjálfsskoðun. Það er þó ekki þar með sagt að vandamál leikskólakennara séu það mikil eða stór að til róttækrar meðferðar þurfi að grípa. Síður en svo, það sem höfundur hefur í huga er að með svipuðu formi sjálfsskoðunar, umræðum og þeim trúnaði sem myndast þegar velferð allra er höfð að leiðarljósi, þá verði andlegt ástand leikskólakennara betra og stuðlar þannig að faglegra starfi.

Velferð barnanna og leikskólakennarans þarf að vera í fyrirúmi í leikskólanum vegna þess að í þannig umhverfi dafna einstaklingar sem verða betur félagslega og andlega tilbúnir til að takast á við samfélagið. Leikskóli er og á að vera góður staður fyrir börn og starfsmenn að dvelja á og lengi má gott bæta.

Viðauki I; Siðareglur kennara

Á 2. þingi Kennarasambands Íslands voru samþykktar siðareglur fyrir kennara. Siðareglur eru settar til að efla fagmennsku kennara og styrkja fagvitund þeirra. Siðareglurnar eru kennurum til leiðbeiningar í starfi.

1. Kennarar vinna að því að mennta nemendur og stuðla að alhliða þroska þeirra með fræðslu, uppeldi og þjálfun. 

2. Kennurum ber að virða réttindi nemenda og hafa hagsmuni þeirra að leiðarljósi, efla sjálfsmynd þeirra og sýna sérhverjum einstaklingi virðingu, áhuga og umhyggju. 

3. Kennurum ber að hafa jafnrétti allra nemenda að leiðarljósi í skólastarfi. Kennarar eiga að vinna gegn fordómum og mega ekki mismuna nemendum t.d. vegna kyns, þjóðernis eða trúarbragða. 

4. Kennarar skulu leitast við að skapa góðan starfsanda, réttlátar starfs- og umgengisreglur og hvetjandi námsumhverfi. 

5. Kennarar leitast við að vekja með nemendum sínum virðingu fyrir umhverfi sínu og menningarlegum verðmætum. 

6. Kennurum ber að viðhalda starfshæfni sinni, auka hana og fylgjast með nýjungum og umbótum á sviði skólamála. 

7. Kennurum ber að hafa samvinnu við forráðamenn eftir þörfum og gæta þess að upplýsingar sem þeir veita forráðamönnum séu áreiðanlegar og réttar. 

8. Kennarar skulu virða ákvörðunarrétt forráðamanna ósjálfráða nemenda og hafa ekki samband um málefni nemanda við sérfræðinga utan viðkomandi skóla, nema slíkt sé óhjákvæmilegt til að tryggja velferð og rétt barnsins. 

9. Kennurum ber að gæta trúnaðar við nemendur. 

10. Kennurum ber að gæta þagmælsku um einkamál nemenda og forráðamanna þeirra sem þeir fá vitneskju um í starfi. 

11. Kennarar skulu gæta heiðurs og hagsmuna kennarastéttarinnar. 

12. Kennurum ber að vinna saman á faglegan hátt, taka þátt í að marka stefnu og móta daglegt starf í skólanum. 

13. Kennurum ber að sýna hver öðrum fulla virðingu í ræðu, riti og framkomu. 

Viðauki II; 12 spor og 12 erfðarvenjur AA-samtakanna

12 spor AA-samtakanna

1. Við viðurkenndum vanmátt okkar gagnvart áfengi og að við gætum ekki lengur stjórnað eigin lífi. 

2. Við fórum að trúa að máttur okkur æðri gæti gert okkur andlega heilbrigð að nýju. 

3. Við tókum þá ákvörðun að fela líf okkar og vilja umsjá Guðs,samkvæmt skilningi okkar á honum. 

4. Við gerðum rækilega og óttalaust siðferðileg reikningsskil í lífi okkar. 

5. Við játuðum misgjörðir okkar fyrir Guði,sjálfum okkur og annarri manneskju og nákvæmlega hvað í þeim fólst. 

6. Við vorum þess albúin að láta Guð fjarlægja alla skapgerðarbrestina. 

7. Við báðum Guð í auðmýkt að losa okkur við brestina. 

8. Við skráðum misgjörðir okkar gagnvart náunganum og urðum fús til að bæta fyrir þær. 

9. Við bættum fyrir brot okkar milliliðalaust svo framarlega sem það særði engan. 

10. Við iðkuðum stöðuga sjálfsrannsókn og þegar út afbar viðurkenndum yfirsjónir okkarumsvifalaust. 

11. Við leituðumst við með bæn og hugleiðslu að styrkja vitundarsamband okkar við Guð, samkvæmt skilningi okkar á honum, og báðum um það eitt að vita vilja hans og hafa mátt til að framkvæma hann. 

12. Við urðum fyrir andlegri vakningu er við stigum þessi spor og reyndum því að flytja öðrum alkóhólistum þennan boðskap og fylgja þessum meginreglum í lífi okkar og starfi.

12 erfðarvenjur AA-samtakanna
1. Sameiginleg velferð okkar situr í fyrirrúmi. Bati hvers og eins er undir einingu AA-samtakanna kominn. 

2. Í málum deilda er aðeins einn leiðtogi, kærleiksríkur Guð eins og hann birtist í samvisku hvers hóps. Forsvarsmenn okkar eru þjónar sem við treystum en ekki stjórnendur. 

3. Til þess að gerast AA-félagi þarf aðeins eitt: Löngun til að hætta að drekka. 

4. Sérhver AA-deild á að vera sjálfstæð nema í málum er varða aðrar deildir eða AA-samtökin í heild. 

5. Sérhver deild hefur aðeins eitt meginmarkmið: Að flytja alkóhólistum sem enn þjást boðskap samtakanna. 

6. AA-deild ætti aldrei að ljá öðrum samtökum eða málstað nafn sitt,fjármagn eða fylgi svo lausafé,eignir eða upphefð fjarlægi okkur ekki upphaflegum tilgangi. 

7. Sérhver AA-deild ætti að standa á eigin fótum og hafna utanaðkomandi fjárhagsaðstoð. 

8. Félagar í AA-samtökunum eru ætíð einungis áhugamenn, en þjónustustöðvar okkar mega ráða launað starfsfólk. 

9. AA-samtökin sem slík ætti aldrei að skipuleggja en við getum myndað þjónustunefndir og ráð sem eru ábyrg gagnvart þeim sem þau starfa fyrir. 

10. AA-samtökin taka ekki afstöðu til annarra mála en sinna eigin. Nafni þeirra ætti því að halda utan við deilur og dægurþras. 

11. Afstaða okkar út á við byggist fyrst og fremst á aðlöðun en ekki áróðri. Í fjölmiðlun ættum við alltaf að gæta nafnleyndar. 

12. Nafnleyndin er andlegur grundvöllur allra erfðavenja okkar og minnir okkur á að setja málefni og markmið ofar eigin hag.  
Viðauki III; Viðhorfskönnun

Ábyrgðarmaður þessarar könnunar er larmagnu@khi.is
Viðhorfskönnun til leikskólakennara
Kæri leikskólakennari.

Mig langar að biðja þig að svara eftirfarandi spurningum um viðhorf þitt til sjálfskoðunar í starfi og mikilvægi andlegs ástands í starfi með börnum. Þetta ætti ekki að taka langan tíma en ég vil að þú íhugir vel svör þín við spurningunum.
Upplýsingarnar sem ég fer fram á teljast ekki persónuupplýsingar sem merkir að þær eru ekki rekjanlegar til þín.
Ég mun nota niðurstöður könnunarinnar eingöngu til umfjöllunar í lokaritgerð minni sem ég er að vinna að við Kennaraháskóla Íslands.

Samkvæmt skilgreiningu Orðabanka Íslenskrar málstöðvar á orðinu sjálfsskoðun merkir það: „öll öflun fróðleiks af huglægri reynslu sjálfs sín (andstætt atferlisathugun)“ Skilgreiningin á orðinu andlegur er: „sem varðar sál, hug og geð“.

Ég vonast til þess að fá einlæg og skýr svör og vona jafnframt að þér þyki þessar vangaveltur gagnlegar og hafir ánægju af því að svara spurningunum.

Þakka þér kærlega fyrir að taka þátt í þessari könnun.
Bestu kveðjur,
Lára L. Magnúsdóttir leikskólakennaranemi í Kennaraháskóla Íslands.

1. Hvert er kyn þitt?

a. Kona

b. Karl

2. Hver er aldur þinn?  

a. 20-25

b. 26-30

c. 31-35

d. 36-40

e. 41-45

f. 46-50

g. 51-55

h. 56-60

i. Eldri en 60

3. Hver er starfsaldur þinn sem leikskólakennari?

a. 1-3 ár

b. 3-6 ár

c. 6-9 ár

d. 9-12 ár

e. 12-15 ár

f. 15-18 ár

g. 18 ár eða meira

4. Hvernig finnst þér fagþekking þín nýtast þér í daglegu starfi með börnum?

5. Hvað telur þú það mikilvægasta í sambandi við það að standa þig vel í starfi?

6. Telur þú andlegt ástand þitt skipta miklu máli í daglegu starfi með börnunum?
a. Já

b. Nei

7. Stundar þú stöðuga sjálfsskoðun / hugar þú reglulega að þínu andlega jafnvægi?

a. Já

b. Nei

c. Ef svarið er já; Hvernig og af hverju?

d. Ef svarið er nei; Værir þú tilbúin til þess að hefja reglulega sjálfsskoðun, sem leið til þess að stuðla að betra andlegu jafnvægi, í tengslum við starf þitt?

i. Já

ii. Nei

Viðauki IV; Bréf til leikskólastjóra

Kæri leikskólastjóri
Ég er nemandi á 3. ári, á leikskólakennarabraut í Kennaraháskóla Íslands og er að vinna að lokaritgerð minni. Hún fjallar um sjálfskoðun leikskólakennara þar sem ég ætla að reyna að varpa ljósi á það hversu mikilvæg hún er og jafnframt hversu mikilvægt það er að hlúa að andlegu jafnvægi til þess að menntunin nýtist sem best í starfi með börnunum.


Ég hef útbúið litla könnun sem ætti ekki að taka langan tíma að svara en hægt verður að svara henni til og með 2. mars. Hún er vistuð á vefsvæði Outcome.is og er enganveginn hægt að rekja svör svarenda til þeirra sjálfra. Mig langar að biðja þig, kæri leikskólastjóri, að vekja athygli leikskólakennaranna, á þínum leikskóla, á þessari könnun og gefa þeim slóðina að henni þar sem þeir geta svarað henni. Ég hef haft samband við Persónuvernd og hún hefur staðfest að þessi könnun gefur ekki persónuupplýsingar en samkvæmt lögum um persónuvernd og meðferð persónuupplýsinga (2000 nr. 77 http://www.althingi.is/lagas/nuna/2000077.html) er skilgreining persónuupplýsinga svohljóðandi: „sérhverjar persónugreindar eða persónugreinanlegar upplýsingar um hinn skráða, þ.e. upplýsingar sem beint eða óbeint má rekja til tiltekins einstaklings, látins eða lifandi.“


Ég vona að þú sért tilbúin til þess að gefa leikskólakennurunum „þínum“ slóðina að könnuninni og að þeir gefi sér tíma til þess að svara henni. Ástæðan fyrir því að ég fer þessa leið er sú að þá er síður hægt að rekja niðurstöður svaranna, þar sem ég sendi ekki tölvupóst til hvers og eins leikskólakennara.


Ef svara skal könnuninni oftar en einu sinni í sömu tölvunni þarf að nálgast hana á þessari vefslóð: http://secure.outcomesurveys.com/kiosk.aspx og slá inn (eða „afrita og líma“) þetta lykilorð: X9bSDufYu1   


Ef svara á könnuninni aðeins einu sinni í sömu tölvunni er hægt að nálgast hana á þessari vefslóð: http://secure.outcomesurveys.com/survey.aspx?ID=7370 og þá þarf ekkert lykilorð.


Ef þú hefur einhverjar spurningar varðandi þetta þá myndi ég gjarnan vilja fá þær. Með fyrirfram þökk og bestu kveðjum.

Lára Lilliendahl Magnúsdóttir, leikskólakennaranemi í Kennaraháskóla Íslands
larmagnu@khi.is
Viðauki V; Svör þátttakenda við opnum spurningum viðhorfskönnunarinnar

Telur þú andlegt ástand þitt skipta miklu máli í daglegu starfi með börnunum? Af hverju telur þú það skipta miklu máli?

· Já, vegna þess að andlegt ástand hefur áhrif á samskipti við börn, samstarfsmenn og foreldra. Góð andleg smitar út frá sér og þannig er ég líka betri fyrirmynd.

· Skiptir öllu máli að vera vel á sig komin líkamlega og andlega.

· Af því að börn eru mjög móttækileg fyrir því hvernig fullorðnum líður og það hefur áhrif á þau. Sama hversu faglegur þú ert.

· Andlegt ástand (ef það er ekki nógu gott) kemur stundum í ljós ef álagið er mikið en með árunum tekst manni að útiloka það að sumu leyti allavega. Svo er bara svo mikið að gera í vinnunni að ég er fljót að gleyma hvernig mér líður að morgni. Ef mér líður mjög vel þá smitar það fljótt út frá sér til barnanna og starfsmanna.

· Andlegt ástand hefur áhrif á framkomu manns - við börnin, samstarfsfólk og aðra sem eru í kringum mann. Ég tel að samskipti séu stærsti hluti leikskólastarfsins

· Andlegt ástand hefur mikil áhrif á líðan og ef manni líður vel þá er þolinmæðin meiri, skapið betra, jákvæðni meiri og þar af leiðandi. er maður betur til þess búin að vera með faglegt starf

· Andlegt ástand mitt skiptir mjög miklu máli

· Auðvitað. Annað væri ómögulegt. 

· Að sjálfsögðu tel ég það skipta mjög miklu máli, við erum fyrirmyndir og öll okkar hegðun og allt sem við gerum skiptir máli fyrir stóra og smáa sem við vinnum með, börn, foreldra og annað starfsfólk. Leikskólakennari í slæmu andlegu ástandi er ekki í stakk búinn til að takast á við starfið svo vel sé, það kemur bara niður á öllum hans verkum. 

· Börn eru næm á líðan kennara. Kennari sem er þreyttur og pirraður er ekki líklegur til að sýna mikla þolinmæði og skilning á þörfum barnanna. 

· Börn lesa allt og´líka líðan mína. ef ég er í andlegu ójafnvægi er miklu lengra í það að ég geti gefið börnunum það sem þau eiga rétt á.

· Börnin eru fljót að spegla sig, við erum nú einu sinni fyrirmyndirnar. Mér finnst mjög gott a spyrja mig á morgnanna, hvernig ég vilji að þessi dagur verði og auðvita vil ég hafa hann góðan. Mannekla og veikindi eru óhjákvæmilegir fylgifiskar í þessu starfi, en slæmt skap hjálpar ekki þar, svo það er að vera jákvæður og ákveða að eiga góðan dag.

· Ef andlegu ástandi mínu er ábótavant verður einnig svo með störf mín með börnum og öðru fólki. Þegar unnið er í starfi með fólki er það fullkomlega nauðsynlegt að andlegt jafnvægi náist.

· Ef ég er ekki í andlegu jafnvægi þá hef ég ekki drifkraft til að sinna börnunum svo sómi sé að. vantar gleði og hvatningu. vegna manneklu og tímaleysis hafa margir leikskólakennarar samviskubit yfir því að sinna ekki starfi sínu svo sómi sé að og það hefur áhrif á börnin.

· Ef ég er ekki upplögð þá reyni ég að láta það ekki koma niðrá börnunum eða starfsfólki, það kemur frekar niður á mér sjálfri. þreytt og pirruð þegar heim er komið.

· Ef ég er í góðu andlegu jafnvægi þá á ég betra með að halda ró minni gagnvart börnunum og vinn einnig betur undir tímabundnu álagi.

· Ef maður er í jafnvægi þá verða hlutirnir auðveldari, það næst meiri ró og almenn vellíðan í barnahópinn ef kennarinn sjálfur er í góðu jafnvægi.

· Ef mér líður illa andlega endurspegla ég þá líðan í starfi og það bitnar á börnunum.

· Ef vel a vera unni krefst a gs lan hj mr , annars hefur a hrif brnin og eirra lan

· Ég tel það skipta máli þar sem þín líðan ræður öllu um það hvernig dagurinn gengur fyrir sig. Ef það ég er illa stemmd má búast við mun erfiðari degi en ella. Stress hefur líka mjög nækvæð áhrif að mínu mati. Börnin skynja alltaf þína líðan og endurspegla hana jafnvel

· Fyrirmynd og að taka réttar ákvarðanir

· Góð andleg líðan skiptir máli þegar maður er að vinna með fólk og þá sérstaklega börn. Ég tel að ef andlegt ástand mitt er ekki gott þá hljóti það að koma niður á börnunum.

· Illa fyrir kallaður starfsmaður kemur inn á vinnustaðinn sinn, og jafnvel þó viðkomandi reyni eftir bestu getu að láta sín vandamál ekki bitna á samstarfsfólki sínu er hætt við að andlegt ástand hans/hennar hafi einhver áhrif á þá sem eru þar. Starfsmaður í góðu jafnvægi getur einbeitt sér að þeim verkefnum sem fyrir liggja, og leggur sig allan/alla í þau. Börnin í leikskólanum fá mest út úr verkefnunum ef leikskólakennarinn eða leiðbeinandinn er í jafnvægi og getur einbeitt sér að því sem fyrir liggur. Ef einhver er andlega fjarverandi verður lítið úr verki í raunveruleikanum, sama við hvað maður starfar.

· Já að sjálfsögðu, ef ég er ekki glöð og áhugasöm í starfi, gef ég börnunum ekki mikið af sjálfri mér og er ekki nógu duglega að kenna þeim og virkja þau í ýmislegt skemmtilegt.

· Já, vegna þess að ef ég er ekki í góðu andlegu jafnvægi þá bitnar það á börnunum. Þau finna fyrir ójafnvæginu mínu og verða óörugg.

· Já. Það hlýtur að gera það í starfi sem byggir algjörlega á samskiptum; við börnin, starfsfólk og foreldra. Að vinna með börnum krefst þolinmæði og umburðarlyndis.

· Kennarinn er sjálfur verkfærið sem hann notar og það þarf að vera í lagi.

· Manneskja í góðu andlegu jafnvægi er gefandi.

· Mitt dagsform hefur áhrif, sérstaklega ef ég er ekki í góðu formi, smitast það í starfið og til barnanna.

· Sé andlegt ástand slæmt kemur það oftast niður á skapi. Ég verð fljótt pirruð, þoli illa hávaða, er með styttri ,,þráð" og þar af leiðandi kemur það niður á starfinu og börnunum.

· Skap mitt bitnar á börnunum. það er mitt starf að sjá til þess að þeim líði vel. Það verður erfiðara ef mér líður sjálfum ekki vel.

· Slæmt andlegt ástand hefur áhrif á úthald, þolinmæði og fleira þess háttar.

· Tel það mjög mikilvægt því maður þarf að gefa svo mikið af sér, reynir oft mikið á þar sem fjöldi barna er mikill og vill maður geta gefið af sér til hvers og eins yfir daginn. Starfa á eldri deild þar sem börnin eru 4-6 ára og reynir oft meira á andlegu hliðina en þá líkamlegu. Að vera í andlegu jafnvægi gefur manni meiri úthald, þolinmæði og gleði í starfi með börnunum.

· Til að geta átt jákvæð samskipti við öll börn, samstarfsfólk og foreldra skiptir andleg líðan mestu máli. Til að vera í andlegu jafnvægi þarftu að geta aðskilið hlutverk þín starfsmaður og maki og foreldri og verið heilhugar í hverju hlutverki.

· Til að geta sinnt börnum þarf heilsan, andleg og líkamleg, að vera í lagi. Til að þau geti notið sín og fengið alla þá jákvæðu athygli sem þau þurfa þá þarf kennarinn að vera með á nótunum. Ef kennari er þunglyndur nær hann ekki til barnanna og þau fá ekki þá kennslu og umhyggju sem þau þurfa.

· Til að hugsa vel um börnin þarf okkur að líða vel andlega. Það getur komið niður á starfsemi með börnunum ef okkur líður ekki vel.

· Vegna þess að börn eru svo næm.

· Vegna þess að ég set mig í kennarahlutverkið og þar er ekki í boði að láta utanaðkomandi áhrif stjórna líðaninni.

· Vegna þess að erfitt er að gefa af sér sem er svo nauðsynlegt til að ná þeim mörkum sem ég talaði um í seinustu spurningu ef andlegt ástand er ekki gott.

· Vegna þess að það er ekki hægt að takast á við allar þær aðstæður sem koma upp í leikskólanum á hverjum degi ef maður er ekki í þokkalegu jafnvægi.

· Vegna þess að það hefur áhrif á vinnu mína og samskipti við börn jafnt sem fullorðinna.

· Þar sem vinna mín byggir á samskiptum allan daginn við ólíka einstaklinga skiptir andlegt ástand mitt miklu máli til þess að ég geti sinnt mínu starfi eins vel og ég vil og krafið er af mér.

· Þau smitast af því andlega ástandi sem þeim er boðið upp á.

· Það á ekki að skipta máli en auðvitað kemur það fyrir að maður sé pirraður og þreyttur og því miður getur það orðið til þess að þráður manns sé styttri í samskiptum við börnin.

· Það er ekki hægt að vera góður kennari nema vera sterkur sjálfur.

· Það er mikilvægt að vera í andlegu jafnvægi því börnin lesa fullorðan fólkið eins og opna bók ef starfsmaður er ekki í jafnvægi þá eru börnin ekki í jafnvægi.

· Það hefur áhrif á framkomu við börnin og aðra, eins áhuga á starfinu.

· Það segir sig sjálft ef þú ert í vondu skapi eða pirruð finna börnin það strax, sama á við um ef þú ert í góðu jafnvægi, það er erfitt að fela þitt andlega ástand fyrir börnum þau eru með radar.

· Það skiptir mjög miklu máli að vera vel upplagður því það endurspeglast í starfinu ef maður er pirraður eða ekki í góðu jafnvægi.

Stundar þú stöðuga sjálfsskoðun / hugar þú reglulega að þínu andlega jafnvægi? Hvernig og af hverju?

· Já ég er stöðugt að endurmeta hvað ég get gert betur, reyni að vera hreinskilin við sjálfa mig og aðra, er hætt að taka vinnuna með mér heim, læt vita ef ég er orðin langvarandi þreytt og tek mér jafnvel frí frá vinnu í einn til fleiri daga. Ég stunda líkamsrækt og þekki mikilvægi þess að halda jafnvægi.

· Reyni eftir best getu að hugsa um sjálfan mig, fer m.a. reglulega í leikfimi.

· Andleg líðan og líkamleg mín er eitt af því mikilvægasta í lífi mínu. Ég hlít því að vera meðvitaður um hvernig mér líður. Ég tel að hver og ein persóna þurfi svolítið að kafa ofan í sjálfan sig og læra að þekkja sig, hvar eru mína sterku hliðar og hverjar eru mínar veiku hliðar. þannig getur maður búið sig undir það sem maður þarf að takast á við.

· Borða vel og hreyfa mig. Spegla mig við samstarfs mína og maka, kom fram með hlutina strax við rétta aðila, aðeins stundað hugleiðslu. Vegna þess að ég tel að líða vel sem manneskja vera mjög mikilvægt og til þess verð ég að huga vel að andlegu jafnvægi mínu.

· Ég fer reglulega til fagaðila sem ég ræði við um allt milli himins og jarðar. Þetta geri ég til að halda utan um sjálfan mig og mína. Einnig stunda ég yoga.

· Ég geri það með því að hugleiða hver sé ástæðan fyrir því hvers vegna ég er ekki vel upplögð þegar það kemur upp. Mér líður ekki vel ef mér finnst ég vera búinn að vera ósanngjörn við börnin og þá sérstaklega ef það er vegna þess að ég hef ekki verið í nógu góðu andlegur jafnvægi.

· Ég geri það öðru hvoru og er þá að reyna að sjá út hvernig ég geti staðið mig betur. Velti oft fyrir mér orsök og afleiðingu stend ég mig ekki vel af því að ég er ekki í andlegu jafnvægi eða er ég ekki í andlegu jafnvægi af því að mér finnst ég ekki hafa staðið mig nógu vel. En verð samt að segja dagarnir sem ég er í góðu andlegu jafnvægi eru mun fleiri en hinir og þeim fjölgar ört.

· Ég geri það stöðugt annar gæti ég ekki verið í því starfi sem ég er í ég ger yfir daginn í lok dags og spyr mig hvað gekk og hvað ekki og af hverju hvað hefði ég getað gert betur.

· Ég hef stundað sjálfsskoðun í fjöldamörg ár í starfi - líka áður en ég fór í Kennaraháskólann og varð leikskólakennari. Eftir að hafa lent í vægu þunglyndiskasti fyrir nokkru síðan hef ég svo lagt enn frekari áherslu á þetta, og er meira vakandi fyrir mínu andlega jafnvægi. Það skiptir öllu að vera í ástandi til að takast á við verkefnin á jafn krefjandi vinnustað og leikskólinn er.

· Ég reyni að skoða sjálfa mig fyrst og fremst þegar ég er að velta fyrir mér hlutum og finna út hvað ég get gert til að það skili sem bestum og mestum árangri. Ég veit að hugsum er sterkt afl og getur nýtist mér vel þegar ég finn fyrir ójafnvægi. Ég er farinn að gera mér grein fyrir að jákvæðar hugsanir geta gjörbreytt líðan minni í einni svipan og nýti mér það oft.

· Ég reyni að skoða það sem ég geri með börnunum hverju sinni og hvernig ég tek á hlutunum. hvort ég sé að bregðast við skv. minni uppeldislegu sýn og þeirri stefnu sem ég vinn eftir á leikskólanum. Ég skrái dagbók og les yfir hana reglulega. mér þykir þetta mikilvægt svo ég staðni ekki í starfi og að ég sé að vinna faglega.

· Ég skoða sjálfa mig mjög mikið og reyni að vanda mig í samskiptum við aðra í vinnunni, börn og fullorðna því mér finnst það skipta miklu máli.

· Ég veit ekki hvort þetta er einhver sjálfsskoðun en ef mér líður illa tala ég um það við maka minn, og hugleiði oft líðan mína og af hverju mér líður á ákveðinn veg en eflaust þyrfti ég að gera upp marga hluti með aðstoð fagfólks. En ég tel mig vera í góðu jafnvægi. Ég held að það sé altaf gott að líta í eigin barm, það getur bara leit til meiri skilning á sjálfum sér.

· Ég veit það fyrirfram að ef ég er þreytt eða spennt þá verður dagurinn langur, börnin finna það þegar kennarinn er ekki 100% með og þau verða spennt og óróleg. Ef ég kem brosandi og glöð þá verður dagurinn allt öðruvísi og börnin verða líka glaðari.

· Ekkert sérstaklega, ég er svo heppin að vinna á góðum vinnustað þar sem ég hef starfað lengi og þar er góður skólabragur og léttur andi í húsinu. Annað í lífi mínu er í nokkuð föstum skorðum og ég tek ekki með mér nein smávægileg vandamál líðandi stundar í vinnuna! Svarið við síðustu spurningunni hér á eftir væri þess vegna að mér finnst ég ekki þurfa á því að halda meira en ég geri nú þegar.

· Ekki hefur gefist tími til undirbúnings í vinnunni. Slík íhugun færi að stórum hluta til fram í slíkum tíma. Utan vinnutíma reyni ég að vera meðvituð um mikilvægi andlegs jafnvægis, þó getur það ekki talist til reglulegrar eða stöðugrar sjálfsskoðunar.

· Ekki kannski stöðugt en að sjálfsögðu geri ég það og tel ég það nauðsynlegt. Af hverju, jú til að verða betri manneskja og höndla hvert verkefni betur sem maður fær í þessu lífi. Líta á hlutina og það sem gerist sem verkefni sem ég hef val um hvernig ég tek á.

· Er að vinna í 12. spora kerfi sem hjálpar mér við þetta, fer yfir daginn og mína framkomu dagsins og sé hvort ég þurfi að breyta einhverju. Til að standa mig sem best

· Já ég tel það mjög mikilvægt að hvílast vel þar sem starf mitt er krefjandi ,jóga hefur reynst vel fyrir mig.

· Já ég er oft með sjálfskoðun, svo sem hefði ég getað höndlað þessar aðstæður öðruvísi, eða leik ég mér nóg með börnin í dag, en aftur á móti má ekki sjálfskoðun hindra þig í starfi og þú getur ekki stundað þitt starf ef þú ert alltaf í sjálfskoðun þá ert þú farin að efast, (ég vona að þú skiljir þetta svar) og með andlega jafnvægi, reyni að skilja á milli heimili og vinnu, ekki taka með þér vandamál heimsins í vinnu, fá næga hvíld, og fara út af deild ef þú finnur að þú ert farin að missa þig og koma aftur þegar þú ert búin að jafna þig (ekki alltaf hægt).

· Já ég fer yfir viðburði dagsins athuga hvað hvernig ég hefði ef til vill getað gert hlutina betur og hrósa sjálfri mér ef mér finnst vel hafa tekist til. Ég les efni sem tengist sjálfskoðun íhuga og reyni að afla mér fræðslu um efnið. Hef líka iðkað félagahandleiðslu sem mér fannst styrkjandi fyrir starf mitt.

· Já ég huga að andlegu jafnvægi. Stunda hreyfingu, borða reglulega og sef 8-9 tíma á sólarhring. Finni ég fyrir ójafnvægi íhuga ég af hverju það stafi og reyni að bæta úr. Eins skoða ég mig reglulega sem fagmann, t.d. hvaða vinnuaðferðir ég hef tileinkað mér og samskipti mín við börnin.

· Já mjög oft.

· Já það geri ég, ég stunda jóga og fer reglulega í gönguferðir úti í náttúrunni og þetta geri ég til að vinda ofan af mér þreytuna.

· Já það geri ég. Ég geng reglulega í náttúrunni eða nánasta umhverfi og stunda íþróttir í góðum félagsskap utan vinnu. Ég reyni líka að sækja námskeið sem tengjast vinnunni og ýmsar uppákomur sem eru ekki endilega í tengslum við vinnuna.

· Já, ég reyni það. Reyni að vera yfirveguð í vinnunni gagnvart, börnum, foreldrum og samstarfsfólki. Það er mikilvægt að koma ekki með vandamál utan að inn í vinnuna.

· Já, vera meðvituð og stunda jóga þegar ég get.

· Les bækur, fer snemma að sofa, slekk á fjölmiðlum, spjalla og fer í hugleiðslu

· Les ýmsar bækur sem tengjast uppeldi og menntun, einnig sjálfstyrkingarbækur, einnig rannsóknir sem gerðar eru um börn.

· Með ástundun allskonar og til þess að öðlast meiri lífsgæði.

· Með endurmati - stundum skriflegu og samræðum við samstarfsfélaga og vini.

· Með því að t.d. taka mig upp á segulband þá get ég séð hvað ég er að gera rétt og vel og einnig hvað ég er að gera rangt og illa.

· Nú ef ég er illa fyrirkölluð, finn ég að ég verð að gera eitthvað í því, vegna þess að börnin eiga allt gott skilið frá minni hálfu.

· Reyni það, fer yfir daginn í huganum og huga að því hvernig gekk og hvað mætti betur fara. Stunda hreyfingu reglulega sem bætir, hressir og kætir og gefur manni auka orku sem skilar sér svo sannarlega til starfsins með börnunum.

· Sjá hér að ofan og ef ég er að verða eitthvað þreytt er naflaskoðun og reynt að komast að rót vandans.

· Spyr mig spurninga um hvers vegna ég geri á ákveðin hátt, er gagnrýnin á sjálfan mig og vinnu mína, tek eftir líðan hjá sjálfum mér.

· Spyr mig spurninga, ræði við starfsfélaga mína og útskriftarvinkonur um líðan mína í starfi. hjálpar mér mikið. Búið að vera mikið álag á leikskólakennara í vetur á mínum vinnustað vegna manneklu og þá er nauðsynlegt að huga vel að andlegu hliðinni svo ég brenni ekki út og visna í starfi.

· Tel mig stunda nokkuð stöðuga sjálfskoðun og vera nokkuð sjálfsgagnrýna. Alltaf má gera betur í að sinna sínu andlega jafnvægi en ég stunda nokkuð reglulega jóga, ræði við sálfræðing og stunda líkamsrækt.

· Til að njóta lífsins. Samband við náttúruna - mjög gott.

· Til dæmis með því að ræða málin við aðra leikskólakennara eða vini. Líkamsrækt og vítamín.

· Yfir daginn lít ég oft til baka og hugsa hvort og þá hvernig ég get bætt starf mitt og samskiptin. Eftir vinnu gef ég mér líka oft tíma til þess að líta yfir daginn. Þá sé ég líka betur hvað ég get gert og hvað ég get ekki gert í málunum. Oft hringi ég í eða ræði við aðra leikskólakennara og svo við minn deildarstjóra og annað starfsfólk leikskólans.

· Það er skylda mín sem manneskju að huga að þroska mínum, andlegri heilsu og jafnvægi Sérstaklega þegar ég vinn með manneskjur.

